ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ՆՊԱՏԱԿՈՎ ՆԱԽԱՏԵՍՎԱԾ ՀԱՏԿԱՑՈՒՄՆԵՐԸ ԲԱՇԽԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Անհրաժեշտությունը
   

	
	«Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքով տեղական ինքնակառավարման մարմիններին պետական աջակցության նպատակով նախատեսված հատկացումները բաշխելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության  2014 թվականի  դեկտեմբերի 18-ի N 1515-Ն որոշման 14-րդ կետի 3-րդ ենթակետի կիրարկումն ապահովելու անհրաժեշտությամբ: Վերոնշյալ որոշմամբ ՀՀ տարածքային կառավարման և արտակարգ իրավիճակների նախարարությանը` ՀՀ 2015թ. պետական  բյուջեով  բյո​ւջե​տա​յին  ծախսերի  գործառական դասակարգման 01 բաժնի 08 խմբի 01 դասի «02. Պետական աջակցություն տեղական ինքնա​կա​ռավարման մարմին​ներին» ծրագրի գծով` Հայաստանի Հանրապետության համայնքների նվազագույն աշխատավարձի, էլեկտրաէներգիայի և գազի սակագների բարձրացման, ինչպես նաև 1974 թվականից հետո ծնված նվազագույն աշխատավարձ ստացողների նպատակային սոցիալական վճարների հետ կապված, առաջացած լրացուցիչ ծախսերի փոխհատուցման համար նախատեսվել է 2,300,000.0 հազ. դրամ: Նշված գումարի բաշխման նպատակով մշակվել է սույն որոշումը:  


	2.
	Ընթացիկ վիճակը և խնդիրները



	
	ՀՀ 2015 թվականի հա​մայնքների բյուջեները կազմվել են հիմք ընդունելով Հայաստանի Հանրապետությունում այդ պահին գործող 50.0 հազ. դրամ նվազա​գույն աշխատավարձը: Հա​յաս​տանի Հանրապետությունում նվազա​գույն աշխատավարձը ս.թ. հուլիսի 1-ից սահ​ման​վել է 55.0 հազ. դրամ: Սակայն դրանով պայմա​նավորված տեղական ինք​նա​​կա​ռա​վար​ման համակարգում 1974 թվականի հունվարի 1-ից հետո ծնված նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված առաջացող լրացուցիչ բյուջետային ծախսերի կա​տար​ման հա​մար համայնքների բյուջեներում գումարներ չեն նախա​տես​վել: Բացի այդ ՀՀ կառավարությունը նախատեսել է փոխհատուցել Հայաստանի Հանրապետության համայնքապետարանների, համայնքային բյուջետային հիմնարկների և համայնքի բյուջեից ֆինանսավորվող համայնքային ոչ առևտրային կազմակերպությունների նվազագույն աշխատավարձի, էլեկտրաէներգիայի և գազի սակագների բարձրացման հետ կապված  առաջացած լրացուցիչ ծախսերը:


	3.
	Տվյալ բնագավառում իրականացվող քաղաքականությունը



	
	  Նախագիծը չի նա​խա​տեսում տվյալ բնագավառում իրականացվող գործող քաղաքականության փոփոխութ​յուն:



	4.
	Կարգավորման նպատակը և բնույթը



	
	     Նախագծի նպատակն է փոխհատուցել Հայաստանի Հանրապետության համայնքապետարանների, համայնքային բյուջետային հիմնարկների և համայնքի բյուջեից ֆինանսավորվող համայնքային ոչ առևտրային կազմակերպությունների նվազագույն աշխատավարձի, էլեկտրաէներգիայի և գազի սակագների բարձրացման հետ կապված  առաջացած լրացուցիչ ծախսերը: Գումարի բաշխումը մարզերի միջև իրականացվել է հիմք ընդունելով հետևյալ մեթոդաբանությունը՝ 
       Նախ հաշվարկվել է 2015 թվականի համար ՀՀ համայնքների նվազագույն աշխատավարձի, էլեկտրաէներգիայի և գազի սակագների բարձրացման հետ կապված ծախսերը, որոնք չեն ծածկվել համայնքների 2015 և 2014 թվականների դոտացիաների տարբերության գումարով: Դրանք կազմել են 1,967,717.2 հազ. դրամ: Այնուհետև համայնքների ստացված գումարները նվազեցվել են 10 տոկոսի չափով և ստացված գումարներին գումարվել են 2015 թվականի համար հաշվարկված 1974 թվականից հետո ծնված նվազագույն աշխատավարձ ստացողների նպատակային սոցիալական վճարների գումարները: Արդյունքում՝ նախնական հաշվարկված գումարը կազմել է 2,110,100.9 հազ. դրամ:  

       ՀՀ տարածքային կառավարման և արտակարգ իրավիճակների նախարարությունը համեմատել է նաև 2013, 2014 և 2015 թվականների համար հաշվարկված դոտացիաների և փոխհատուցման ընդհանուր գումարների տարբերությունը: Պարզվել է, որ թվով 8  համայնքների մոտ այդ գումարը պակասել է և կազմել է 97,872.5 հազ. դրամ: Նշված համայնքների համար այդ տարբերությունները նույնպես հաշվարկվել են փոխհատուցման համար: Արդյունքում՝  ընդհանուր  գումարը  կազմել  է  2,207,973.4 հազ. դրամ:

       Քանի որ փոքր գումար ստանալու համար, համայնքներում առաջանում են լրացուցիչ ծախսեր, որոնք շատ դեպքերում ավել են, քան հատկացված գումարը, որոշվել է ընդհանուր ցանկից հանել այն համայնքները, որոնց փոխհատուցման գումարը պակաս է 100.0 հազ. դրամից: Նշված հաշվարկը կատարելուց հետո փոխհատուցման ընդհանուր գումարը կազմում է 2,200,255.6 հազ. դրամ:


Մնացած 99,744.4 հազ. դրամն առաջարկում ենք բաշխել սահմանամերձ թվով 31 գյուղական համայնքներին /1-ական մլն դրամ/, 5-ական մլն դրամ Ճամբարակ, Բերդ, Նոյեմբերյան սահմանամերձ քաղաքային համայնքներին, Ազատան գյուղական համայնքին` 10.0 մլն դրամ (նորակառույց մանկապարտեզի աշխատողների աշխատավարձի, էլեկտրաէներգիայի և գազի սակագների բարձրացման հետ կապված ծախսերի փոխհատուցման համար), Սևան, Վեդի քաղաքային համայնքներին` 15-ական մլն դրամ և Ջերմուկ քաղաքային համայնքին  13,742.5 հազ. դրամ (նշված քաղաքների ենթակա հիմնարկների աշխատողների նվազագույն աշխատավարձի, էլեկտրաէներգիայի և գազի սակագների բարձրացման հետ կապված ծախսերի փոխհատուցման համար)։


	5.
	Նախագծի մշակման գործընթացում ներգրավված ինստիտուտները և անձինք


	
	Նա​​խագիծը մշակվել է ՀՀ տարածքային կառավարման և արտակարգ իրավիճակների նախարարության կողմից, նախագծի մշակման գործ​​​​ընթացում ներգրավվել են ՀՀ մարզպետարանները և ՀՀ համայնքները: Հասարակությունը սույն որոշ​ման նախագծմանը չի մասնակցել:


	6.
	Ակնկալվող արդյունք



	
	Նախագծի ընդունմամբ պայմանավորված ակնկալվող արդ​յունքը` նվազագույն աշխատավարձի չափի ավելացման արդյունքում ընթացիկ տա​րում առա​ջացող ծախսերի իրակա​նա​ցման համար բավարար անհրաժեշտ ծավալով ֆինան​սա​վոր​ման աղբյուրների առանձնացումն է: 



	7.
	Այլ տեղեկություններ   (եթե այդպիսիք առկա են)


	
	                                                   ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ՆՊԱՏԱԿՈՎ ՆԱԽԱՏԵՍՎԱԾ ՀԱՏԿԱՑՈՒՄՆԵՐԸ ԲԱՇԽԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 



	1.
	Այլ իրավական ակտերում փոփոխությունների և/կամ լրացումների անհրաժեշտությունը
    «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքով տեղական ինքնակառավարման մարմիններին պետական աջակցության նպատակով նախատեսված հատկացումները բաշխելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ, լրացումներ կատարելու անհրաժեշտություն չի առաջանում:


	2.
	Միջազգային պայմանագրերով ստանձնած պարտավորությունների հետ համապատասխանությունը
   «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքով տեղական ինքնակառավարման մարմիններին պետական աջակցության նպատակով նախատեսված հատկացումները բաշխելու մասին» ՀՀ կառավարության որոշման նախագծով սահմանված դրույթները համապատասխանում են միջազգային պայմանագրերով ստանձնած պարտավորություններին:



	
	


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ՆՊԱՏԱԿՈՎ ՆԱԽԱՏԵՍՎԱԾ ՀԱՏԿԱՑՈՒՄՆԵՐԸ ԲԱՇԽԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ՓՈՓՈԽՄԱՆ ՎԵՐԱԲԵՐՅԱԼ
«Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքով տեղական ինքնակառավարման մարմիններին պետական աջակցության նպատակով նախատեսված հատկացումները բաշխելու մասին»
ՀՀ կառավարության որոշման նախագծի ընդունմամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:
